
„Djangan beqitoe, Lady Conway! Betoel-betoel ini perkara tida ada begitoe heibat
seperti kaoe anggep. Memang djoega ini hal ada loear biasa dan brangkali tida terlaloe tjerdik, tapi kaoe tida moesti loepa, jang nona Mayo telah dapet pendid lkan jang
sanget aneh.”

„Sama sekali akoe tida loepa jang ia dapet pendidikan sanget tida baik, pantes diboeat menjesel, tap i tida satoe apa jang bisa trima baik ini perdjalanan. Bebrapa tahon jang laloeh akoe bersobat balk dengen ia poenja iboe, dan akoe bermaksoed aken
kasi pladjaran janq pantes pada Diana dan ia poenja soedara lelaki, tapi Sir Aubrey
telah koeroeng diri dengen pengrasa'an bangga pada diri sendiri, pada mana segala
pertjoba'an kesandoeng. Menoeroet ia poenja anggepan. satoe Mayo ada di ats segala
tjelahan, dan ia anggep ia poenja soedara prempoean moesti djaga deradjatnja sendiri.
Itoe gadis sendiri, keliatannja tida maoe mengarti ini keada'an; ia terlaloe brani dan
koerang adjar. Akoe tida soedi toeroet tjampoer dalem ini perkara. dan tida maoe
hadlir dalem ini pesta, Pada directie ini hotel akoe soeda kasi inget djoeqa, djika
orang terlaloe brisik dan ini plesier dibikin terlaloe lama. besok akoe aken berlaloeh
dari ini hotel.”

la libetken ia poenja sjaal dan dengen sikep agoeng ia djalan liwatin verandanja
hotel Biskra.

Doea orang lelaki jang berdiri di deket djendela-djendela jang terboeka dari itoe
roeangan pesta memandang satoe pada laen dengen mesem. „Beqitoelah tjerita - tjerita
kosong djadi tersiar dalem doenia.” kata jang satoe dengen soearanja saoranq Amerika.

„Ach masa, tjerita kosong tida pernah disiarken tentang Diana Mayo. Akoe kenal itoe anak sedari ia masi ketjll sekali. Ach, itoe orang toea djoedes, djika la bisa tentoe
bidadari Gabriel poen in maoe djelekin, maka satoe anak manoesia biasa soeda tentoe.”

Sebetoelnja ia moesti djadi satoe lelaki roepanja djoega seperti saoranq moeda jang
sanget tjakep dan agoeng” kata itoe orang Amerika dengen tertawa,

„Dan kebetoelan sadja ini pagi akoe denger ia bitjara teroes terang pada satoe officier Fransch di kebon.”

Itoe orang Inggris tertawa.

